
MURDDHA CITTA 
OM AWIGHNAM ASTU NAMO SIDDHAM 

 

 Sembah bakti miwah pengastawan titiang majeng ring paduka Bhatara-Bhatari 

sesuwunan titiang sami, riantukan wantah melarapan panghyangning kalih paswécan Ida Sang 
Hyang Widhi Wasa asung kertawaranugraha nyresti jagat jangkep rawuhing sédagingnyané 
sami, mawinan wénten kahuripan sekala niskala ring Bhuwana Agung miwah ring Bhuwana 
Alit. 
Manut dresta, Désané kemanggehang dados pesayuban Krama Désa rawuhing kulawarga 
pawongannya sami, mewastu raris désané kemanggehang pinaka pawakan Bhuwana Agung,  
Pawongannya kemanggehang pinaka pawakan Bhuwana Alit. 
 Sotaning pawakan Bhuwana Agung, Désané taler kemanggehang pinaka pawakan 
bhawa mahurip, sané kacirénin antuk wéntene pakilit Tri Hita Karana sané tan dados 
pasahang, luwiré : 
1. Parhyangan, inggih punika : 

Sahanan parhyangan panyiwian Désa, Genah ngarcana bhawan Ida Sang Hyang Parama 
Wicésa, pinaka jiwa pramanan désané. 

2. Pawongan, inggih punika : 
Gebogan Krama rawuhing warga désa maka sami pawakan Tri Kaya pinaka bayu 
pramanan désané, mawinan désané prasida maolah prawertti. 

3. Palemahan, inggih punika : 
Sehananing pekarangan, tegal carik, miwah sétra sakekuwuban Désa Pakraman pinaka 
sthula sariran Désané. 

Adung patemoning Bhuwana Agung ring Bhuwana Alit, maka larapan ngupadi santa 
jagaddhita, punika sinanggeh murddhaning prayojana pangriptaning awig-awig puniki, rikala 
paséban sami krama Désa Pakraman “Kota Tabanan” pinaka sepat siku-siku pematut miwah 
pamutus, wastu kasidan prayojanan mami kabéh, prasama angidep muwah amagehaken 
linggih awig-awig kadi ring sor puniki : 

PRATAMAS SARGAH 
ARAN LAN WEWIDANGAN 

 
PAWOS 1 

 
1. Désa Pakraman puniki mewasta Désa Pakraman “Kota Tabanan” 
2. Jebar kekuwub wewidangannya mewates nyatur désa, inggih punika : 

ha. Sisi Wétan : Tukad Yéh Panahan 
na. Sisi Kidul : Désa Pakraman Bongan Puseh miwah Banjar Pakraman  

   Ambengan 
ca. Sisi Kulon : Tukad Yéh Nu 
ra. Sisi Lor  : Désa Pakraman Dénbantas 

3. Sané kemanggehang ngranjing dados kekuwub wewidangan Désa Pakraman puniki, 
manut dresta, luwiré :  

ha. Pupulan karang paumahan sané sinanggeh Palemahan Désa Pakraman 
na. Sétra, Carik miwah tegal sané wénten ring kekuwub wewidangan Désa 

Pakraman puniki sejabaning Palemahan Désa Pakraman, manggeh ngranjing 
dados telajakan Désa Pakraman “Kota Tabanan.” 

4. Désa Pakraman puniki kaepah dados 3 (tigang) wewidangan utawi 23 (Telu likur) 
Banjar Pakraman, inggih punika : 

ha.  Wewidangan Dajan Peken : 
 1.  Banjar Pakraman Kamasan 

2.  Banjar Pakraman Malkangin 
3.  Banjar Pakraman Pandé 
4.  Banjar Pakraman Dangin Carik 
5.  Banjar Pakraman Pasekan Baléran 
6.  Banjar Pakraman Pasekan Belodan 
7.  Banjar Pakraman Lebah Baléran 
8.  Banjar Pakraman Lebah Belodan 
9.  Banjar Pakraman Jambé Baléran 

na. Wewidangan Delod Peken : 
1. Banjar Pakraman Taman Sari 
2. Banjar Pakraman Sakénan Baléran 
3. Banjar Pakraman Sakénan Belodan 
4. Banjar Pakraman Grokgak Tengah 
5. Banjar Pakraman Grokgak Gedé 
6. Banjar Pakraman Delod Rurung 
7. Banjar Pakraman Bongan Pala 
8. Banjar Pakraman Pangkung 

  ca. Wewidangan Dauh Peken 
1. Banjar Pakraman Jambé Belodan 
2. Banjar Pakraman Tegal Baléran 
3. Banjar Pakraman Tegal Belodan 
4. Banjar Pakraman Dukuh 
5. Banjar Pakraman Dauh Pala 
6. Banjar Pakraman Taman 

5. Awig-awig, Pararem miwah sahanan Pasuaran Désa, manggeh kajejerang ring jebar 
kekuwub wewidangan Désa Pakraman puniki sami. 

 
DWITIYAS SARGAH 

PAMIKUKUH LAN PATITIS 
 

PAWOS 2 
 

Désa Pakraman “Kota Tabanan”, ngemanggehang pamikukuh, minakadi : 
1. Pancasila 
2. Undang-undang Dasar 1945 
3. Tri Hita Karana, manut sadaçara Agama Hindu 
4. Tatwa Agama Hindu 
5. Hak Azasi Manusia utawi HAM 
6. Peraturan Daerah indik Desa Pakraman 



6 

PAWOS 3 
 
Luwir Patitis Désa Pakraman “Kota Tabanan” : 

1. Mikukuhin miwah ngrajegang Sang Hyang Agama 
2. Nginggilang tata prawerttiné meagama 
3. Ngrajegang kasukertan Désa saha Pawonganya sekala lan niskala 

 
TRTIYAS SARGAH 

SUKERTAN TATA PAKRAMAN 
 

PALET 1 
INDIK KRAMA 

 
PAWOS 4 

 
1. Sahananing sang jenek mapaumahan ring wawengkon wewidangan Désa Pakraman  

“Kota Tabanan” sinanggeh warga Désa 
2. Warga Désa inucap ring ajeng, linggihnyané wénten 3 (tigang) soroh : 

ha. Warga Désa sané meagama Hindu tur sareng nyungkemin Kahyangan Désa 
Pakraman “Kota Tabanan”, sinanggeh Krama Désa Pakraman “Kota Tabanan” 

na. Warga Désa meagama Hindu sané wantah nyarengin ring Pawongan miwah 
Palemahan kewanten, sinanggeh Krama Tamiu, sané kasulurang manut 
Pararem 

ca. Warga Désa sané tan meagama Hindu sané wantah nyarengin ring Pawongan 
miwah Palemahan kewanten, sinanggeh Tamiu sané kasulurang manut 
Pararem. 

PAWOS 5 
 
Dasar Pakraman : 

1. Sahanan Krama Désa sané sampun merabian, patut ngawit tedun dados Krama 
Ngarep/Krama Pengayah 

2. Satunggil Krama, manut karendahan kulawarganya, patut keni sinalih tunggil ayah-
ayahan : 

ha. Ayahan Ngarep 
na. Ayahan Balu 

3. Sasengker ngawit tedun ngayah : 
ha. Marep ring Krama Désa sané mawit saking pawiwahan paling lami 6 (nem) 

sasih saking puput mekala-kalaan utawi manut pararem banjar sowang-
sowang. 

na. Marep ring Krama Désa sané mawit saking ngarangin sané sareng mekrama  
Désa, kasulurang manut Pararem. 

4. Krama Désa sané wenang nyada yan sampun kepastika, luwiré : 
ha. Sungkan Tahunan 
na. Yan sampun madrebé pangentos utawi Panyeledi 
ca. Risampun mayusa 65 (nem dasa lima) tahun, yan tan madrebé panyeledi 

5. Sang saking sewosan désa yan sareng tedun mekrama désa ring Désa Pakraman  
“Kota Tabanan”, patut keni batu-batu utawi pamogpog, sané agengnyané kasuluran 
manut pararem. 

6. Yan wénten krama saking sewosan désa sareng ngeranjing mekrama désa ring Désa 
Pakraman “Kota Tabanan”, patut kaduluring antuk surat keterangan sané jangkep. 

PAWOS 6 
 
Wusan dados Krama Désa, luwiré : 

1. Sangkaning : 
ha. Séda utawi padem 
na. Pinunas ngeraga, menawi magingsir linggih saking wawengkon Désa Pakraman 

”Kota Tabanan” 
ca. Kanorayang, melantaran piwal ring Awig-awig miwah Pararem Krama Désa, 

utawi tan satinut ring pituduh Prajuru sajeroning indik nyupat sikian, minakadi 
nénten prasida ngeséhin prawerti. 

ra. Ngranjing agama siosan ring Agama Hindhu 
2. Sang wusan dados Krama Désa tan polih pahpahan druwén Désa/Banjar Pakraman, 

miwah tan polih pesayuban malih sajeroning ala ayu. 
3. Tata titiné wusan dados Krama Désa inucap ring ajeng, kasulurang manut pararem. 
4. Sang sané wusan utawi kawusan mekrama Désa/Banjar Pakraman, yéning ipun 

memanah mekrama malih patut : 
ha. Mesadok ring Prajuru Désa/Banjar Pakraman 
na. Kacumponin olih Krama Désa/Banjar ring Paruman 
ca. Nawur dana Pamogpog, agung alit ipun manut pararem  

 
PAWOS 7 

 
Sahanan Krama Désa, patut keni tategenan utawi ayah-ayah, luwiré : 

1. Ayahan Ngarep, mapiteges peturunan, peson-peson miwah ayahan mamungkul 
saking Krama Ngarep 

2. Ayahan Balu, luwiré : 
ha. Balu Rémban, sané pianaknyané kantun alit-alit, punika keni ayahan balu 

rémban, sané kasulurang manut pararem 
na. Balu Ngelintik, keni ayahan balu manut balunyané, yan lanang keni ayahan 

lanang, yan istri keni ayahan istri. 

3. Ritatkala ngardi wewangunan marep kabuatan Désa Pakraman, Kramané sejaba keni 
ayahan manut kecapé ring ajeng, taler keni paturunan sekadi ring sor : 

ha. Paturunan sama wibhaga manut pararem 
na. Dana Punia, manut kelascaryan sang medana punia. 

4. Krama Désa, kedadosang : 
ha. Mapuangkid utawi tan tedun ngayah/parum : 

1. Rikala kaluwasan masengker déwasa. 
2. Keni dedawuhan saking Guru Wisésa 
3. Kapialang, luwiré : sungkan, matepetin, kelayusekaran, mekarya 

suka duka lan sekancan punika. 
na. Sami sané kamanggehang ring ajeng manut pawos 7.(4.ha) risampuné 

ngawéntenang pesadok ring Prajuru Désa/Banjar Pakraman 
ca. Dados ngewakilang ring jadma tiosan, sané sampun menék daha/truna 
ra. Dados ngampel utawi numbas ayahan, peradé magenah ring désa sewosan 

melantaran ngarereh pekaryan 
ka. Dados nyaledii utawi nyuksukin Krama Ngarep yan sampun mayusa 17 

(Pitulas) warsa. 
 

PAWOS 8 
 

Kepatutan Krama Tamiu lan Tamiu : 
1. Krama Tamiu lan Tamiu, patut medana punia ring Désa/Banjar Pakraman, manut 

pararem 
2. Krama Tamiu lan Tamiu, patut polih pesayuban marupa pamitulung rikenjekan katibén 

pancabhaya 

PAWOS 9 
 
Paturunan miwah Laluputan : 

1. Paturunan miwah peson-peson sajeroning ngulati kasukertan Désa/Banjar Pakraman, 
kapitegenang ring Krama Désa/Banjar Pakraman 

2. Désa/Banjar Pakraman, wenang mawéh laluputan ayahan miwah peson-peson ring 
sang inggilang linggih miwah sang kawelasarsan. 

3. Sor singgih laluputan miwah bacakan sang polih laluputan, kaunggahang ring 
sajeroning pararem 

4. Sejawaning Prajuru Désa/Banjar Pakraman, sané taler pastika polih leluputan, luwiré : 
ha. Para Sadhaka, minakadi Pemangku Kahyangan/Panyiwian Désa, lan Penyadé 
na. Para Serati lan Sutri kasulurang manut Pararem 
ca. Sang sungkan tahunan 
ra. Wong Cedangga banget 
ka. Wong ubuh mémé bapa, jantos mayusa 21 (Selikur) warsa utawi sampun 

merabian utawi sampun madrebé pekaryan sané tetep. 
 

PALET 2 
INDIK PRAJURU LAN KERTA DÉSA 

 
PAWOS 10 

 
1. Désa Pakraman “Kota Tabanan” kaénterang olih Prajuru Désa Pakraman, kamanggala 

antuk Bendésa Adat 
2. Banjar Pakraman kaénterang antuk Prajuru Banjar, kamanggala antuk  Kelihan Banjar/ 

Kelihan Adat. 
3. Témpékan kaenter olih  Kelihan Témpékan 

4. Prajuru Désa/Banjar, patut : 
ha. Mawit saking Krama ngarep  
na. Keadegang Prajuru Désa melantaran antuk pemilihan jeroning sabha désa 

nyabran 5 (limang) warsa inggih punika nemoning Pagerwesi, sejawaning wénten 
pariindikan tios, tur sang sampun puputing panumaya kéngin kapilih malih 

ca. Ngadegang Prajuru Banjar melantaran antuk pemilihan patut polih kacumponin 
ring paruman krama manut pararem sowang-sowang Banjar. 

ra. Maduluran atur piuning ring Pura Désa/Palinggih Kahyangan Banjar 
ka. Tata titi ngadegang Prajuru kasulurang manut pararem 
 

PAWOS 11 
 

1. Bendésa Adat, karombo antuk : 
ha. Penyadé, pinaka wakil Bendésa Adat 
na. Penyarikan, pinaka Juru Surat 
ca. Patengen, pinaka Pangemong Padruwén Désa 
ra. Kasinoman, pinaka Juru Gumencang 

2. Sajeroning ngénterang kasukertan ka niskala, Bendésa Adat patut misinggihang 
Pemangku Kahyangan Désa 

3. Krama Désa taler ngadegang Panyegjeg sané kasinanggeh Kerta Désa, mawit saking 
Prajuru sané sampun puputing panumaya, sang wikan ring adat miwah agama, 
Perbekel miwah sané lianan, sané kasulurang manut pararem 

4. Krama Désa taler patut ngadegang tatelik désa sané kasinanggeh Pacalang Désa, 
sané kasulurang manut parararem 

5. Krama Désa taler patut ngadegang Panuréksa, sané madrebé amongan nuréksa 
druwén Désa Pakraman, sané kasulurang manut Pararem. 

PAWOS 12 
 

1. Swadarmaning Bendésa Adat utawi Kelihan Adat : 
ha. Ngénterang paruman-paruman ring sajeroning Désa/Banjar Pakraman 
na. Ngénterang penglaksanan sédaging Awig-awig miwah pamutus-pamutus Krama 

Désa, sané kasinanggeh pararem 
ca. Ngraksa miwah nudonang tata-titiné migunayang sarajabrana druwén Désa 
ra. Nuntun saha ngénterang Krama Désa rawuhing warga désa sami, ngupadi 

kasukertan sekala lan niskala 
ka. Nuntun saha nyaksi upacara sangaskaraning kahuripan sané mabuat, minakadi 

sané ngilitang sulur pakulawargan 
da. Nuntun saha ngénterang warga désa, nginggilang Sang Hyang Agama, 

kasucian Palemahan, kasucian Pawongan, miwah tata-titiné migunayang sétra 
ta. Mawosin miwah niwakang pamutus marep ring wicaran warga désa 
sa. Ngwakilin Désa Pakraman, matemuang bebawos ring sapasira ugi  
wa. Lan sané sewosan sané wénten pakilitanya ring désa pakraman 

2. Tata-titiné nglaksanayang swadharma inucap ring ajeng, tan maren patut satinut ring 
daging awig-awig, pararem, dresta miwah pamutus paruman krama désa/banjar 
pakraman 

3. Panglaksanané ring ajeng patut kasiarang ring Désa/Banjar Pakraman, kapungkur 
ipun 

4. Sumakuta utawi sumanggup natak pamutus paruman Krama Désa Pakraman, 
ngeninin swadharman sowang-sowang prajuru. 

PAWOS 13 
 
Patias utawi olih-olihan Prajuru Désa Pakraman, luwiré : 

1. Luput reramon utawi peson-peson lan ayah-ayahan  
2. Luput paturunan marep ring kabuatan Désa Pakraman 
3. Polih pah-pahan upon-upon padruwén Désa manut Pararem 
4. Patias sewosan manut pararem 

 
PAWOS 14 

 
1. Prajuru Désa Pakraman, kapilih nyabran 5 (limang) warsa, ngawit saking padéwasané 

keadegang Prajuru Désa Pakraman 
2. Prajuru Désa Pakraman sané swadharmannya sampun puputing sengker, kéngin 

kapilih malih 
3. Pariindikané ngadegang Prajuru Désa Pakraman sakaluwiré, kepastikayang 

melarapan Paruman Sabha Désa Pakraman tur kaingkupin antuk Pamilet Sabha Désa 
Pakraman. 

4. Wusan dados Prajuru Désa Pakraman, sangkaning : 
ha. Lina utawi Séda 
na. Pinunas ngeraga melantaran jalaran sané pastika  
ca. Swadharmané sampun puputing sengker 
ra. Kawusanang/kanorayang olih Krama Désa duaning iwang ring 

swadharmaning pinaka prajuru utawi piwal ring awig-awig 
5. Ngentosin, ngwusanang utawi nganorayang Prajuru Désa Pakraman, Patut 

kemargiang sajeroning Paruman Sabha Désa Pakraman tur kaingkupin antuk pinih 
kedik kalih pah tiga saking gebogan pamilet paruman Sabha Désa sané rawuh 

PALET 3 
INDIK KULKUL 

 
PAWOS 15 

 
1. Dudonan Kulkul Désa Pakraman “Kota Tabanan”, luwiré : 

ha. Kulkul Désa magenah ring Pura Désa/Puseh 
na. Kulkul Banjar magenah ring sowang-sowang Balé Banjar 
ca. Kulkul Sekaa-sekaa. 

2. Kulkul Désa/Banjar Pakraman, kemanggehang pinaka piranti utawi sarana tengeran 
maka wangsit, ring wawengkon wewidangan Désa/Banjar Pakraman 

3. Tetepakan suaran kulkul manut dresta, tur anggah-ungguh tatepakan ipun 
kaunggahang jeroning pararem. 

 
PAWOS 16 

 
1. Kulkul Désa/Banjar Pakraman, tan wenang katepak yan tan sangkaning pituduh 

Prajuru, sejawaning tengeran kepancabhayan 
2. Sang Nepak Kulkul Désa/Banjar Pakraman, tan sangkaning pituduh Prajuru, patut 

digelis atur upeksa maka buatan panepaké, yan piwal, sang mamurug wenang 
katibakin danda, manut pararem 

3. Kulkul sekaa-sekaa miwah kulkul pondokan-pondokan, tan kalugra nyawerin utawi 
matehin sukat miwah tatepakan kulkul Désa/Banjar Pakraman, pradé mamurug, sang 
mamurug taler wenang katibakin danda manut pararem. 

PALET 4 
INDIK PARUMAN 

 
PAWOS 17 

 
1. Dudonan Paruman ring Désa Pakraman “Kota Tabanan”, luwiré : 

ha. Paruman Krama Désa, Kawéntenang sanistannyané apisan sajeroning 6 
(nem) sasih utawi manut kabuatan ipun, sané karihinan antuk katibak arah-
arah 

na. Paruman Padgatakala, réhning wénten indik sané dahat mabuat sané pacang 
kebawosang, sané karihinin antuk tatibak arah-arah. 

ca. Paruman Krama Banjar/Prajuru Banjar kawéntenang, manut pamastika miwah 
pararem sowang-sowang Banjar Pakraman. 

ra. Paruman Prajuru/Kerta Désa, kawéntenag manut kabuatan 
ka. Paruman Sekaa-sekaa, kawéntenang manut kabuatan 

2. Pemargin Paruman Désa/Banjar Pakraman, patut nganutin dudonan : 
ha. Paruman wawu kéngin kekawitan sesampuné katedunin antuk pinih kedik 

kalih pah tiga saking sang patut ngamiletin Paruman, kemanggala antuk 
tengeran suaran kulkul, mabusana adat Bali, tan kalugra makta gegawan 
sakaluwiré, karihinin antuk ngarcana Bhagawan Panyarikan, mejalaran widhi 
widhana lan cané. 

na. Maka pangawit, kelaksanayang penyacak pangesep, karuntutin antuk 
penyacak dedosan, wawu kelanturang antuk parum, sesampun parumané 
puput, patut kecacak malih, tur sané kasep, sang ninggal paruman miwah 
sané nosa, wenang katibakin danda, sané agung alit ipun kasulurang manut 
pararem. 

ca. Maka pemastika wawu kéngin nyacak pangesep kasulurang manut pararem 
ra. Sajeroning paruman tan kalugra ngawetuang wak ghora minakadi ngardi 

biota, sang mamurug wenang keni pamidanda béa pecamil, sekadi dandaning 
anguman-nguman ring paséban, sané kasulurang manut pararem. 

ka. Pamutus bebawos sané beriuk sepanggul utawi ingkup, punika sané 
keaptiang tur kemanggehang, pradé nénten prasida pamutus bebawos 
mangda kacumponin antuk pinih kedik kalih pah tiga saking sang ngamiletin 
peparuman. 

3. Pradé daging peparumané nénten kaingkupin, Prajuru Désa/Banjar Pakraman mangda 
ngilikang bebawos, saha pamutusnya mangda keraremin antuk Krama Désa/Banjar 
Pakraman, bilih jantos ping tiga taler nénten prasida kaingkupin, Prajuru Désa/Banjar 
Pakraman dados nunas bawos ring Kerta Désa, bilih pamutus Kerta Désa taler nénten 
kainggkupin, Prajuru Désa/Banjar Pakraman kéngin nunasang indiké punika ring Sang 
Meraga Guru Wisésa. 

 
PAWOS 18 

 
1. Sajeroning Paruman Krama Désa, Bendésa Adat patut nyiarang pemarginé 

ngénterang Désa, pamekas ngeninin indik : 
ha. Unjuk lungsurin gebogan pakraman saha ayah-ayahané, minakadi sulur 

arthabrana druwén Désa Pakraman 
na. Pangrencana Prajuru, ngeninin utsahan Désané kapungkur. 

2. Pamutus Paruman Krama Désa sané sinanggeh Pararem, kemanggehang maka 
pamitegep panglaksanan awig-awig. 

 
PAWOS 19 

 
1. Paruman Prajuru Désa Pakraman, kawenangang wantah ngerincikang pangrencana 

marep ring utsahan Désané kapungkur 
2. Paruman Parajuru Désa Pakraman, tan kawenangang ngamedalang tategenan ring 

Krama Désa, sadurung kaingkupin antuk Krama Désa. 
3. Pamutus Paruman Prajuru/Kerta Désa, kéngin ngawetuang pasuara manut daging 

pituduh sang ngawa rat, utawi ngonékang pamutus sané pecak sampun dados 
Pararem Krama Désa 

PALET 5 
INDIK DRUWÉN DÉSA 

 
PAWOS 20 

 
1. Sahananing sané wénten ring sajebag wewidangan Désa Pakraman “Kota Tabanan” 

inggih punika ring sajeroning Parhyangan, Pawongan, lan Palemahan kawengku olih  
Désa Pakraman “Kota Tabanan” 

2. Sané kemanggehang dados druwén Désa Pakraman “Kota Tabanan”, luwiré : 
ha. Kahyangan Désa luwiré : 

1. Pura Puseh, Desa Bale Agung  
2. Pura Dalem, Prajapati 

na. Palemahan Béji Dalem lan Béji Puseh 
ca. Wantilan Désa Pakraman 
ra. Tanah Pelaba Desa marupa carik akéh ipun seket kalih are (0,52 Ha) 
ka. Sétra Ganda Mayu Tabanan    
da. Lembaga Perkréditan Désa (LPD) 
ta. Padruwéan marupa jinah Kas Désa 
sa. Nyāsa lan Sesanti 
wa. Lekita-lekita luwir ipun marupa Pipil utawi sertifikat, Awig-awig, Pasuara, 

Pararem 
3. Olih-olihan Désa Pakraman “Kota Tabanan” mawit saking : 

ha. Upon-upon Pelaba Désa 
na. Paturunan saking Krama Désa 
ca. Paica saking Guru Wisésa 
ra. Dana Punia tiyosan sané patut 
ka. Pah-pahan saking LPD 

4. Upon-upon pelaba désa lan sepanunggalannya, keanggén prabéa piodalan miwah 
wewangunan ring pura, taler prabéa tiosan marep ring kabuatan désa pakraman 

5. Sakaluwiring druwén désa patut wénten lekitannya sané pastika 

6. Tan kalugra ngadol utawi ngesahang druwén désa yan tan kacumponin antuk Krama 
Désa sami. 

7. Senangken Paruman Krama Désa, Bendésa patut nyiarang munjuk lungsur upon-upon 
pelaba désa lan sepanunggalannya sané kasinanggeh druwén désa 

 
PALET 6 

INDIK PENYANGGRAN BANJAR 
 

PAWOS 21 
 

1. Krama Banjar ring wawengkon Désa Pakraman “Kota Tabanan” patut sareng 
nyanggra karya suka duka sowang-sowang Krama Banjar. 

2. Tetibak penyanggrané inucap ring ajeng, kasulurang manut pararem 
3. Sowang-sowang Krama Banjar sané pacang nangun karya suka duka sané mabuat, 

mangda mesadok ring Prajuru. 
 

CATURTHAS SARGAH 
SUKERTA TATA AGAMA 

 
PALET  1 

INDIK DÉWA YADNYA 
 

PAWOS 22 
 

1. Kahyangan-kahyangan panyiwian Krama Désa Pakraman ”Kota Tabanan”, luwiré : 
ha. Kahyangan Tiga : Pura Puseh, Desa Balé Agung lan Pura Dalem, Prajapati 

2. Tegak piodalan ring sowang-sowang Kahyangan inucap ring ajeng, kemanggehang 
rikenjekan nemoning Buda Umanis Prangbakat 

3. Pemargin pengacine/pujawali ring sowang-sowang Kahyangan ring ajeng, manut 
kecap sastra agama, saha kelaksanayang pemargin pujawali Tri Kahyangan ring ajeng 
inggih punika ring sajeroning reruntutan pujawali ping tiga patut memargi Pujawali 
Utama/Pujawali Jelih apisan utawi manut kawéntenan krama sané kaingkupin jeroning 
pararem. 

 
PAWOS 23 

 
1. Ring sowang-sowang pura inucap ring ajeng,  patut keadegang Pemangku lan 

Pemangku Penyadé 
2. Patut taler kawéntenang para sutri, lanang wiadin istri, sané jaga ngayahin pemangku 

ritatkala ngemargiayang upakara ring kahyangan 
3. Sang sané keadegang pemangku/pemangku penyadé patut : 

ha. Sang sané bulangkep 
na. Waras angga sarira lan jiwa 
ca. Uning ring sesanan mangku 

4. Pidabdabé ngadegang pemangku, nganutin dudonan : 
ha. Ngawilang saking turunan utawi ngewaris 
na. Melantaran nuhur ring pura sané karerehang pemangku utawi nyanjan 
ca. Melantaran kapilih olih Krama Désa/Krama Banjar 

5. Sang tan wenang keadegang dados Pemangku, luwiré : 
ha. Sang sané Cedangga, luwiré : pécéng, pérot, cungih, lan sapanunggalannya. 
na. Sapa sira ugi sané tan kepatutan manut pararem 
ca. Nandang sakit ila, ayan, buduh miwah pinungkan sané tan kenéng tinamban 
ra. Sang sané madrebé parilaksana nénten becik 

6. Pemangku wiadin pemangku Penyadé patut kaupakarain Pawintenan Pemangku 
(Adiksa Widhi) ring genah kahyangan ngadegang pemangku (Kahyangan Banjar utawi 
ring Tri Kahyangan) 

7. Para sutri lanang wiadin istri keadegang manut pararem tur kaupakarain pabersihan 
sepatut ipun 

8. Prabéa kepemangkuan : 
ha. Prabéa adiksa widhi utawi ngewintenang Pemangku, kamedalin miwah 

kelaksanayang antuk Krama Désa 
na. Marep ring prabéa pitra yadnya ring Pemangku, Penyadé, Serati, Sutri, yan 

séda riwekas Krama Désa patut maweh dana punia atiwa-tiwa manut pararem 
 

PAWOS 24 
 

Swadharmaning Pemangku : 
1. Pemangku patut ngemanggehang lan ngerajegang sesana miwah agem-ageman 

Pemangku 
2. Ngénterang upacara ring Kahyangan sané kaempon utawi ring pakubon sowang-

sowang krama 
3. Pradé sinalih tunggil Pemangku Kahyangan Désa kapialang utawi cuntaka, rikala 

wénten upacara ring Kahyangan sané kaempon, upacara inucap kemargiang olih 
Pemangku Penyadé. 

4. Ripet pradé Pemangku lan Pemangku Penyadé kapialang utawi cuntaka, kéngin 
nyelang Pemangku Kahyangan Désa tiosan, utawi nuhur sulinggih, katiténin antuk 
Prajuru 

5. Yan Pemangku kelayusekaran, wenang angelepas swadharma, kasulurang manut 
pararem 

6. Yan Pemangku sampun tigang rahina ngayah ring pura sané kaempon, kancit wénten 
kulawarganyané kelayusekaran, Pemangku inucap tan kenéng cuntaka, sakewanten 
nénten kéngin budal selamin piodalan. 

7. Munggah tedun ring Kahyangan saha ngiyasin pralingga-pralingga 

PAWOS 25 
 
Patias utawi olih-olihan Pemangku, luwiré : 

1. Panyolasan miwah sarin canang rikala muput yadnya ring sowang-sowang pakubon 
krama 

2. Luput pekaryan miwah reramon 
3. Polih apahtiga sarin canang rikala wénten aci ring Kahyangan sané kaempon 
4. Luput saluwiring prabéa wewangunan ring Kahyangan sané kaempon. 
5. Polih Seperadeg busana pemangku nyabran 2 (kalih) warsa 

 
PAWOS 26 

 
1. Pemangku kagentosin, riantukan : 

ha. Séda 
na. Pinunas ngeraga, menawi kageringan lan sepanunggilannya 
ca. Kawusanang antuk krama riantukan nilar sesanan Pemangku 

2. Tatacarané ngadegang miwah ngentosin pemangku kasulurang manut perarem 
 

PAWOS 27 
 

Indik kasukertan Kahyangan, kadudonang sekadi ring sor puniki : 
1. Sang sané tan kalugra ngeranjing ke Kahyangan/Genah Suci/Pura : 

ha. Sang sané katibén cuntaka 
na. Makta sahananin bebaktan sané kasinanggeh ngeletehin, manut sastra 

agama 
ca. Sato Agung minakadi wewalungan suku pat, sejawaning rikala mapepada 
ra. Anak alit saderéng mayusa tigang sasih 
ka. Mabusana sané tan manut kadi tatacaraning ngeranjing ka pura, saderéng 

polih wak-wakan utawi pituduh saking prajuru Désa Pakraman 
2. Tatacara busana ngeranjing ka pura, kasulurang manut pararem 

3. Pratingkahing tan wenang ring pura, luwiré : 
ha. Masumpah utawi macoran, sejawaning wit saking pituduh Prajuru Désa/Banjar  

Pakraman 
na. Ngamedalang wak parusya utawi wak capala 
ca. Mabanyu, makoratan, masenggama, makolem dados asiki lanang wadon, 

nyangsang busana 
ra. Ngias raga minakadi menahing busana, menahang pusungan lan sekancan 

ipun, sejawaning sang sulinggih miwah pinandita 
ka. Masusuin anak alit 

4. Sewosan ring Pemangku tan kalugra munggah tedun ring palinggih-palinggih, 
sejawaning wit saking pituduh Prajuru 

5. Sang mamurug kecapé ring ajeng, wenang keni déwa danda, manut pamutus pararem 
 

PAWOS 28 
 

1. Yan wénten jadma kerawuhan ring pura boya sangkaning nyanjan tur ngawinang 
keramané biapara, wenang keni déwa danda lan arta danda, sané kasulurang manut 
pamutus pararem 

2. Pradé Kahyangan Désané/Kahyangan Banjar kehanan durmanggala minakadi 
kepancabayan, Pemangku patut digelis mesadok ring Prajuru 

3. Indik upakara/upacara pemahayu kadurmanggalan Kahyangan Désa/Kahyangan 
Banjar, mepagamel kecap sastra agama, sané kasungkemin olih Krama Désa 

 
PALET 2 

INDIK RESI YADNYA 
 

PAWOS 29 
 

1. Sang pacang madeg sulinggih utawi medwijati patut mesadok ring Prajuru Désa 
Pakraman miwah Parisada Hindu Dharma Indonesia 

2. Prajuru Désa Pakraman patut ngawas lan niténin tur wenang mialangin, pradé 
kacihnain wénten indik sané tan manut kecap sastra agama, tur sareng nyaksi 
upakara/upacara padwijatiannya, saha ngelantur nyiarang sajeroning Paruman Krama 
Désa tegep rauhing wates kawenangannya muput yadnya 

3. Krama Désa patut medana punia sepamadeg miwah panglepas Sang Sulinggih 
riwekas, katuntun antuk Prajuru Désa 

4. Sang Sulinggih wenang polih laluputan ayahan miwah peson-peson. 
 

PAWOS 30 
 

1. Sajeroning muput yadnya, Sang Sulinggih patut ngutamayang muput yadnya ring 
wawengkon Désa Pakraman 

2. Krama Désané sami, patut sareng ngawas lan niténin katuntun antuk Prajuru, mangda 
sahanan yadnya sané kelaksanayang olih sowang-sowang Krama Désa, kapuput olih 
sulinggih utawi pinandita, manut kawenangannya sowang-sowang. 

 
PALET 3 

INDIK PITRA YADNYA 
 

PAWOS 31 
 

1. Désa Pakraman/Banjar Pakraman patut sareng nyanggra yan wénten sinalih tunggil 
krama sané ngelaksanayang Upacara Pitra Yadnya 

2. Tatacara penyanggrané inucap ring ajeng kasulurang manut Pararem 
3. Dudonan pemargin Pitra Yadnya : 

ha. Mejalaran mendem utawi ngeseng, maka cihna makingsan ring Perthiwi utawi 
makingsan ring geni, pinaka darana antos nuptupang prabéa 

na. Mejalaran upacara pengabénan utawi palebon 
ca. Riwus ngabén patut kelanturang malih antuk upacara ngerorasin (mamukur) 

tur karuntutin antuk ngalinggihang déwa pitara 

PAWOS 32 
 

1. Sinalih tunggil krama sané kelayusekaran/atiwa-tiwa, mangda mesadok ring  Prajuru 
2. Swadharmananing Désa/Banjar : 

ha. Kelihan Adat/Kelihan Banjar, patut maritatas sang kadhukitan, napiké sawané 
pacang kapendem, makingsan ring Geni, utawi lantur keabénan 

na. Kelihan Adat/Kelihan Banjar raris nepak kulkul tengeran kelayusekaran 
ca. Pradé kapendem, makingsan ring Geni utawi keabénang, penyanggran Krama 

Banjar patut memargi manut sané kaunggahang ring sajeroning Pararem. 
3. Yéning wénten wong padem salah pati utawi ngulah pati, sawannyané kéngin bakta 

budal, nanging sadurung mapendem patut kaupakarain antuk upakara panebusan lan 
panglukatan 

4. Sang sané mapendem, dados katiwa-tiwa (keabén) yéning sampun mapendem awarsa, 
sejawaning sampun ngemargiang tirta pangentas pakingsan utawi wénten 
kulawarganyané sané ngabén pramangké. 

5. Mendem sawan wong raré sané mayusa soring tigang sasih, tan ngeetang padéwasan 
(tidak memilih hari / déwasa metanem), wenang kapendem ritatkala galah sandyakala 
miwah galah mupu kembang (daslemah). Tan wenang nginepan sawan wong raré 

6. Yéning jantos pitung rahina tan wénten padéwasan mendem sawa kedadosang 
ngemargiang sawa makingsan inggih punika wenang kapendem dedadakan, tan 
nganggé upakara miwah tetabuhan utawi gong. Upakara kemargiang risampun wénten 
padéwasan mapendem.  

7. Ritatkala ngemargiang karya agung ring Tri Kahyangan/Kahyangan Banjar, minakadi 
karya nyapsap désa, ngusaba désa, ngusaba nini, karya ngenteg linggih, 
mekalamijiyan, mapedudus agung, tan wenang ngelaksanaang karya pitra yadnya 
siosan ring Sulinggih lan Pemangku lanang istri. Mendem sawa kedadosang, nanging 
ring galah sandyakala, tan dados nganggé tetabuhan utawi gong. 

8. Ngelangkar watang/sawa : sané sinanggeh ngelangkar watang/sawa inggih punika ring 
sajeroning margi mapendem/ngelebar wénten sané jagi mapendem/ngelebar  riyinan, 
patut sang sané mapendem riyinan utawi ngelebar/mekutang riyinan mekarya upakara 
“ngepah margi” antuk daksina penyaksi lan benang sepat medaging taru sakti/carang 
dapdap. 

9. Tan wenang nginepang bangbang nanem sawa utawi gerombong panunjelan sawa. 
10. Tan wenang mendem sawa tios ring sétra/sema.  
11. Yan wénten sawa wong saking dura désa utawi sawa sané tan mekrama ring Banjar 

Pakraman, wenang nganggé sema utawi sétra, nanging keni jinah penanjung batu, 
agung alit manut pararem. 

 
PAWOS 33 

 
1. Déwasa atiwa-tiwa (ngabén/mapendem) tan kepatutang ritatkala : 

ha. Ritatkala Petirtan/Pujawali ring Tri Kahyangan/Kahyangan Banjar 
na. Rahinan Purwani, Purnama lan Tilem 
ca. Rahina Semut Sedulur, Kala Gotongan 
ra. Rahinan Gumi minakadi Galungan, Kuningan, Saraswati, Pagerwesi, miwah 

sané siosan 
ka. Ngepuanan ring pakideh jeroning Banjar Pakraman sowang-sowang 
da. Ritatkala wénten karya ngayum utawi ngwangun/mecikang Palinggih ring Tri 

Kahyangan/Kahyangan Banjar nanging mapendem wenang 
ta. Nuju Rahinan Anggara Kasih lan Buda Umanis 
sa. Sajeroning Ida Bhatara kari nyejer ritatkala patirtan/pujawali ring Tri 

Kahyangan/Kahyangan Banjar Tan wenang mendem sawa utawi ngeseng 
sawa (ngabén) 

2. Sané tan katiwakin atiwa-tiwa (ngabén) : 
ha. Sawan wong Raré mayusa déréng langkung tigang sasih 
na. Wong raré sané mayusa lintang ring tigang sasih, nanging durung 

makupak/maketus, wantah kéngin ngelungah 

PAWOS 34 
 

1. Ngentasang sawa patut ring pekarangan miwah pamedalan sané mula dados 
pemargin sang madrebé sawa, diastun madrebé pangelatasan sané siosan. 

2. Padem ring pekarangan umah, tegal miwah carik anak lianan, genah punika patut 
keprayascita antuk sang madrebé sawa. 

ha. Ngentasang sawa ring tegal wiadin carik anak lianan, kepatutan yan sampun 
wénten pituduh  PrajuruBanjar/Désa Pakraman kelawan Prajuru Subak. 

na. Tanah sané kemarginin sawa punika patut keprayascita, antuk sang madrebé 
sawa. 

ca. Nanging yan ngentasang sawa ring tukad, pangkung wiadin telabah sang 
madrebé sawa tan keni pemrayascita. 

 
PAWOS 35 

 
1. Désa Pakraman “Kota Tabanan” ngemanggehang Indik Cuntaka, mepagamel ring 

pamutus Mahasabha Parisada Hindu Dharma Indonesia 
2. Tatacara nyulurang kacuntakan, mepagamel kecap sastra agama, keanutang ring 

drestan désa, sané kaingkupin jeroning pararem 
3. Sang sané kabawos Sebelan/Cuntaka inggih punika : 

ha. Sang sané Sebel Kepademan 
na. Sang sané Ngeraja Swala 
ca. Sang sané Ngembas Putra 
ra. Sang sané Karuron 
ka. Sang sané Alaki Rabi tan Kasinangaskara/Widhi Widhana 
da. Sang sané Melaksana Salah Timpal 
ta. Sang sané Mobot tan Kapariangken 
sa. Sang sané Melaksana Gamia Gumana 
wa. Sang sané Mamitra Ngalang. 
la. Jadma buduh 
ma. Sang sané keni Sakit Ila 

ga. Sang sané Kuming (tan dados sebel). 
4. Sinalih tunggil Krama sané kehanan cuntaka, yan durung utas, tan kalugra nyarubin 

genah suci druwén désa miwah druwén sowang-sowang krama 
5. Sang mamurug, patut keni déwa danda, manut pararem 
6. Désa Pakraman/Banjar Pakraman tan keni cuntaka/sesebelan kepademan, sané keni 

kacuntakan wantah sang sané madrebé kepademan/kelayusekaran saha kulawarga 
tunggal sembah ipun 

7. Sengker utas cuntaka kawéntenanyané kasulurang ring pararem. 
8. Sang tan kakenéng cuntaka, luwir ipun : 

ha. Sang sulinggih 
na. Pemangku Kahyangan Tiga rikala pujawali tur sampun ngayah tigang 

rahina ring pura sané kaemponin utawi sampun ngalang sasih utawi 
ngalang tengah. 

 
PAWOS 36 

 
1. Pemargin atiwa-tiwa utawi pengabénan kelaksanayang mepagamel kecap sastra 

agama miwah drestan désa 
2. Pepatusan majeng ring sané kelayusekaran/pengabénan kasulurang manut pararem 

sowang-sowang banjar 
3. Panginguné ring Krama Banjar, kasulurang ring pararem sowang-sowang Banjar 

 
PALET 4 

INDIK MANUSA YADNYA 
 

PAWO 37 
 

1. Krama Désané minakadi Krama Banjar, patut sareng nyanggra miwah niténin yan 
wénten sinalih tunggil krama nglaksanayang upacara Manusa Yadnya sané mabuat 

2. Sang sané pacang nglaksanayang upacara manusa yadnya sané mabuat, mangda 
mesadok ring Prajuru  

3. Manusa Yadnya inggih punika, upacara-upacara dharmaning kahuripan manusa, 

ngawit saking patemoning kama bang lan kama petak sajeroning garbha, ngantos 
kelayusekaran riwekas. 

4. Upacara-upacara inucap ring ajeng kemargiang kanista, madhyama, utama, manut 
kecap sastra agama miwah dresta. 

5. Tatacara penyanggrané inucap ring ajeng kasulurang manut pararem 
 

PALET 5 
INDIK BHUTA YADNYA 

 

PAWOS 38 
 

1. Désa Pakraman “Kota Tabanan” patut nyanggra pemargin Bhuta Yadnya, marep ring 
kabuatan Désa Pakraman “Kota Tabanan” 

2. Pidabdab pemargin Bhuta Yadnya inucap ring ajeng, mapegamel kecap sastra agama, 
keanutang ring drestan Désa, sané kapikukuh antuk Pararem 

3. Krama Désa minakadi Krama Banjar patut sareng nyanggra yan wénten sinalih tunggil 
krama sané nglaksanayang upacara Bhuta Yadnya sané mabuat 

4. Sang sané pacang nglaksanayang upacara Bhuta Yadnya sané mabuat, mangda 
mesadok ring Prajuru 

 
PAWOS 39 

 
1. Bhuta yadnya marep ring kabuatan Désa Pakraman minakadi carun sasih miwah sané 

lianan, kasulurang manut pararem 
2. Indik Pemargin Palelastian utawi makiyis, kasulurang manut pararem 
3. Nangken warsa, rikalaning Tilem Sasih Kesanga, patut kelaksanayang Tawur 

Kesanga, kelanturang antuk Pangrupukan, pinaka cihna nyanggra pengrawuh Nawa 
Saka Warsa (Tahun Baru Saka), ring pinanggal apisan Sasih Kedasa, sané 
kewastanin Nyepi 

4. Rikalaning Nyepi, sowang-sowang Krama Désa patut ngemargiang Catur Brata 
Panyepian, inggih punika : 

ha. Amati Geni   : tan kéngin meapi-api 
na. Amati Karya   : tan kéngin nyambut karya 
ca. Amati Lelungan   : tan kéngin malelungayan 
ra. Amati Lelanguan  : tan kéngin meoneng-onengan, ngwijilang 

suara ghora, nabuh gegambelan, lan 
sekancannya 

5. Catur Brata Panyepian punika kemargiang saking semeng jantos benjangné ngedas 
rahina 

6. Mangda catur brata panyepian puniki memargi trepti, patut katilikin antuk tetelik désa 
kewastanin Pecalang Désa, tur sang mamurug patut katiwakin pamidanda, sané 
kasulurang manut pararem 

7. Benjangné ring penanggal ping kalih Sasih Kedasa, kewastanin Ngembak Geni, 
sowang-sowang krama patut saling ngaksamayang sané kewastanin Dharma Santi 

 
PANCAMAS SARGAH 

SUKERTAN TATA PAWONGAN 
 

PALET 1 
INDIK PAWIWAHAN 

 
PAWOS 40 

 
1. Krama Désa minakadi krama Banjar, patut sareng nyanggra miwah niténin yan wénten 

sinalih tunggil krama sané nglaksanayang upacara pawiwahan 
2. Pemargin Pawiwahan, luwiré : 
  ha. Melantaran pepadikan 
  na. Melantaran ngerorod, merangkat rihin wahu kakrunayang 
  ca. Melantaran nyentana utawi nyentana nyeburin 

3. Indik Pawiwahan, Désa Pakraman “Kota Tabanan”, ngemanggehang Undang-Undang 
miwah Peraturan Pemerintah, indik pawiwahan 

4. Tatacara penglaksanaannya, mapegamel kecap sastra agama, keanutang ring 
Drestan Désa 

5. Sinalih tunggil Krama sané pacang nglaksanayang upacara Pawiwahan, mangda 
mesadok ring Prajuru 

 
PAWOS 41 

 
1. Sang sané kebawos sah alaki rabi, inggih punika sang sané sampun puput 

nglaksanayang upacara pawidhiwidhanan manut sastra agama Hindu, sanistan ipun 
sampun nglaksanayang upacara pabyakala/pabyukawonan tur pemarginé sampun 
nganutin dresta loka cara miwah daging Undang-Undang Perkawinan (Undang-
Undang th 1974) saha aturan pelaksanannyané (PP No. 9 Th. 1975) 

2. Uger-uger alaki rabi : 
ha. Medasar antuk tresna katresnain , tan kéngin paksa memaksa 
na. Patut kacumponin saking yayah renan sang kalih, yéning sang lanang 

durung mayusa selikur warsa (21 tahun) sané istri durung mayusa 
siyangolas warsa (19 Tahun) 

ca. Sang alaki rabi mekekalih patut megama Hindu 
ra. Sang sané sampun alaki rabi, yéning jaga merabian malih patut : 

1. Sampun polih kacumponin saking rabi pertama wiadin rabi 
siosan 

2. Utawi sampun polih ilikita palas merabian saking Pengadilan 
Negeri 

3. Tatacara Pawiwahan : 
ha. Patut kategepin antuk Tri Upasaksi, inggih punika : Manusa Saksi, Bhuta 

Saksi, miwah Dewa Saksi nganutin Agama Hindu 
na. Manusa Saksi, minakadi Prajuru Banjar/Desa Pakraman miwah Prajuru 

Dinas, sane lantur ngilikitayang pawiwahané punika, miwah saksi siosan 
akwéh ipun kalih diri. 

ca. Nawur jinah panebas suaran kulkul ke Banjar, akwéh ipun manut pararem. 
ra. Daksina penyaksi ketiba ring prajuru sané nyaksi upacara punika. Akweh 

sesantun daksina punika, manut pararem. 
4. Pawiwahan / merabian tan kedadosang: 

ha. Patunggilan sameton (antara saudara kandung). 
na. Patunggilan rah, ngunggahang utawi nedunang. 
ca. Kapernah mantu, matua, sameton tumin. 
ra. Patunggilan susuan (anak / saudara susuan). 

 
PAWOS 42 

 
Mepamit utawi mejauman : 

1. Upacara mepamit utawi mejauman punika kemargiang manut dresta loka cara sané 
sampun memargi ring Désa/Banjar Pakraman. 

2. Upacara mepamit / mejauman patut kesaksi olih  Prajuru Banjar Pakraman/Desa 
Pakraman miwah Prajuru Banjar Dinas. 

3. Sang sané mamitang patut nawur jinah panebas suaran kulkul sané kasuksara ring 
Banjar Pakraman, akweh ipun manut pararem. 

4. Daksina penyaksi kalih sesantunnyané kasuksara ring  Prajuru Banjar/Desa Pakraman 
kalih Prajuru Banjar Dinas sané nyaksi upacara mepamit / mejauman punika. 

 
PAWOS 43 

 
Ngerorod / Ngerenanin: 

1. Sang sané nampi wong ngerorod, patut pramangkin mesadok ring Prajuru Banjar 
Pakraman/Desa Pakraman lan Prajuru Banjar Dinas. 

2. Prajuru Banjar Pakraman/Desa Pakraman kalih Prajuru Banjar Dinas patut di gelis 
“netes” sang ngerorod tur meretiaksayang pemarginé sang ngerorod, bebaktannyané, 
lan sané sios-siosan. 

3. Bilih pemarginé sampun manut ring dresta lokacara, tur nénten kapialang jaga alaki 
rabi, sang ngerorod miwah sang nampi polih pamikukuh tur pesayuban saking Banjar 
Pakraman / Désa Pakraman. 

 
PAWOS 44 

 
Pawiwahan nyeburin/nyentana : 

1. Pawiwahan nyeburin / nyentana kemargiang manut daging pawos 40, 41, 42 miwah 
pawos 43 sané istri manggeh purusa, sané lanang manggeh predana. 

2. Yéning isentana muani memanah ngewilang kurenan malih, patut ipun polih 
kabebasan saking isentana luh utawi kulowargan ipun. 

3. Yéning isentana luh punika padem, isentana muani (sang nyeburin) patut kaperas olih 
matwan ipun sadurung ipun ngarereh kurenan malih. 

4. Jadma sané medrebe pianak luh wiadin muani, ipianak luh dados madeg sentana, 
ngerawuhang anak muani keanggén kurenan, yéning sampun wénten kabebasan 
saking nyaman ipun sané muani. 

5. Yéning wénten jadma luh wiadin muani, sampun mapikuren utawi nyeburin, yéning 
ipun palas mapikuren raris ipun budal keumah pangelekadan ipun, kewastanin mulih 
daha utawi teruna. 

 
PALET 2 

INDIK NYAPIHAN 
 

PAWOS 45 
 

1. Prajuru Désa minakadi Prajuru Banjar Pakraman, wenang sareng mawosin miwah 
niténin yan wénten sinalih tunggil krama sané mapikarsa pacang palas merabi, 
mangda nénten kadurusan, dados nyapihan 

2. Yan krama inucap kukuh ring pikarsanyane, Désa minakadi Banjar Pakraman, nénten 
sumakita ring pemarginnyane 

3. Saderéng pastika polih pamutus saking Sang Rumawos (Pengadilan Negeri), krama 
inucap manggeh keni tategenan krama sewangkul. 

 
PAWOS 46 

 
Palas Merabi : 

1. Sang sané kebawos sah palas merabi (cerai), yéning sampun wénten bukti/ilikita palas 
merabi saking Pengadilan. 

2. Sang sané sampun polih palas merabi, yéning malih atep merabian patut mesadok 
ring  Prajuru Banjar/Desa Pakraman  tur ngelaksanaang malih sopa caraning alaki 
rabi. 

 
PALET 3 

INDIK SENTANA 
 

PAWOS 47 
 

1. Prajuru Désa minakadi Prajuru Banjar Pakraman, wenang sareng mawosin miwah 
niténin yan wénten sinalih tunggil krama sané ngindikang sentana 

2. Indik Sentana, Désa Pakraman ”Kota Tabanan” ngemanggehang uger-uger jagat 
minakadi kewicaksanan sang meraga Guru Wisésa, keanutang ring drestan Désa, 
sané kapikukuh antuk pararem 

3. Sang pacang ngrajegang sentana, mangda mesadok ring Prajuru 
 

PAWOS 48 
 

1. Sinalih tunggil  Krama Banjar Pakraman yan pacang ngidih pianak (ngambil sentana), 
patut ngambil ring turunan purusa semeton lanang, yan tan wénten irika dados 
ngambil saking turunan ming siki, ming kalih saha selantur ipun sakuwuban sanggah / 
pemerajan gede. 

2. Yan tan wénten irika, dados ngambil se kama-kama, dados lanang, dados istri manut 
kabuatan sang sané ngarsayang ngidih. 

3. Ngambil sentana dados lintang ring adiri. 
 

PAWOS 49 
 

Sané mewasta puput (sah) ngidih / meras pianak: 
1. Sampun polih kabebasan saking yayah renan sang kaidih. 
2. Sampun ngemargiang upacara pamerasan sané kesaksi oleh  Prajuru Banjar/ Desa 

Pakraman  lan Prajuru Banjar Dinas 
3. Wénten ilikita Pamerasan / pengangkatan anak saking Pemerintah (Kaputusan 

Pengadilan). 
4. Patut kasiaran ring  Krama Banjar Pakraman olih Prajuru Banjar Pakraman. 

 
PALET 4 

INDIK WARISAN 
 

PAWOS 50 
 

1. Prajuru Désa minakadi Prajuru Banjar Pakraman, wenang sareng mawosin miwah 
niténin yan wénten sinalih tunggil krama ngindikang warisan 

2. Indik warisan, Désa Pakraman “Kota Tabanan” ngemanggehang uger-uger jagat 
minakadi kawicaksanan sang meraga Guru Wisésa, keanutang ring drestan désa, 
sané kapikukuh antuk pararem 

3. Sang pacang ngindikang warisan, mangda mesadok ring Prajuru 
 

PAWOS 51 
 

1. Sané kasinanggeh warisan inggih punika padruwéan merupa arta berana saha 
swadarma (kewajiban) irerama sané sampun lina. 

2. Pewarisan kéngin ke edum tur kakuasayang olih ipianak, sesampuné reraman ipun 
puput keabénan lan nyembah. 

3. Tata cara pembagian waris punika patut nganutin uger-uger sané menggah ring awig-
awig lan dresta Désa Pakraman tur Peraturan saking Pemerintah 

4. Pianak luh sané mapikuren ninggal umah, nénten polih duman waris. Pedum waris 
pianak muani ategen (2/3), pianak luh asuwun (1/3) yéning pianak sané luh punika 
dados daha tuwa. 

5. Pianak sane magentos agama saking agama Hindu ke agama tiosan tan polih pedum 
waris. 

6. Sané patut polih peduman waris inggih punika : 
ha.  Pianak muani sami 
na. Pianak luh sané ngarereh sentana tur pianak luh sané ngerajegan/dados daha 

tua 
ca. Istri sang sané lina nénten polih duman waris ipun wantah dados nguasayang 

utawi ngasilin waris punika. 
 

SASTHAS SARGAH 
SUKERTAN TATA PALEMAHAN 

 
PALET 1 

KARANG, TEGAL, LAN CARIK 
 

PAWOS 52 
 

1. Krama Désa sané ngamong Karang Désa utawi karang pumahan ngraga, patut 
ngwatesin karangnya sowang-sowang antuk pagehan/turus utawi tembok, mangda 
pekantenannya sri 

2. Watese sané mewasta gegaleng kaluan miwah gegaleng kateben mangda nganutin 
dresta, tur kekaryanin olih sang negen wates inucap 

3. Pradé kerasayang pagehan/turus inucap nglikadin, yan pada arsa penyandingé, 
watesé kéngin nganggén pinget utawi pracihna pal saking Agraria, sakewanten 
kesaksi antuk Prajuru Désa/Banjar Pakraman 

4. Pradé wénten karang kabebeng, mangda kautsahayang wénten pamesuannya sané 
pastika 

 
PAWOS 53 

 
1. Sinalih tunggil Krama Désa/Banjar Pakraman, nénten kalugra : 

ha. Ngalah-ngalah margi, Karang Désa/Banjar, Tegal Ayahan Désa/Banjar, 
Tegal/Carik Krama liyan, lan sekancan punika 

na. Ngalah-ngalah tegak kahyangan, sétra, lan sekancan tegak sané sinaggeh 
suci 

2. Pradé wénten mamurug kecapé ring ajeng, sang mamurug patut ngwaliang tanah 
inucap, tur sang ngalah-ngalah tegak suci, tiosan ring ngwaliang tanah tegak suci 
inucap, taler patut karuntutin antuk déwa danda miwah artha danda, sané kasulurang 
manut pararem 

 
PALET 2 

WEWANGUNAN 
 

PAWOS 54 
 
Karang Paumahan : 

1. Saluiring karang paumahan miwah teba patut mewates antuk tembok wiadin pagehan 
utawi patok. Wates sisi kaler miwah sisi kangin sané baos ulun karang, patut 
kewatesin, kapelihara tur kakuasaang antuk sang madrebé karang. 

2. Pekarangan paumahan patut madrebé pamedalan / pamesuan. Wates sané marep 
kemarginé patut katembok utawi kepagehin antuk sang sané madrebé pekarangan 
punika. 

3. Yan pekarangan madrebé telajakan, telajakan punika patut kepiara antuk sang 
madrebé karang punika. 

4. Tan wenang ngemargiang / ngembahang toyan paumahan, toyan WC / kamarmandi 
utawi toyan pawaregan ke karang anak siosan. 

5. Ngentungan lulu, miwah kakotoran sané lianan kapekarangan anak lian. 
 

PAWOS 55 
 
Wewangunan : 

1. Nangken ngwangun, sowang-sowang krama patut : 
ha. Mesadok ring Prajuru, pamekas marep ring wewangunan sané mepanyaitan 

minakadi menengin wates 
na. Nganggé Astha Bhumi miwah gegulak Astha Koçali, sanistanya manut ring 

patitisé kaniskala 
2. Tan wenang ngewangun wewangunan ngenjekin wates utawi capcapan wewangunan 

punika ngeliwat wates pekarangan anak siosan. 
3. Tan dados ngewangun genah cemer (WC, kamar mandi, badan celeng miwah sané 

siosan) nampek ring genah suci penyanding. 
4. Sahananing wewangunan mangda nganutin Peraturan Pemerintah indik wewangunan. 
5. Pradé wewangunané jantos nyayubin ka pisaga, bilih-bilih temboké ring telenging 

wates, risampuné kewara tur kairing mapigumam taler tan wénten utsahan sang 
nruwénang, kangkat kesadokang ring Prajuru, sesampuné keparitatas tur wénten 
lelugrahan Prajuru, sang nruwénang wenang keni danda manut pararem, tur tembok 
inucap patut kagubar olih sang nruwénang, sanistanya mangda kekaryanan abangan 

PALET 3 
PEPAYONAN 

 
PAWOS 56 

 
1. Ngawit nandur pepayonan minakadi tanem tuwuh, patut adepa agung (± 2½ mt.)   

ngajeroang saking wates, pepayonan minakadi tanem tuwuh sané jantos ngliwat 
wates, wenang kasepatgantungin 

2. Pepayonan sané ngungkulin mewastu mayanin ka pisaga, sang nruwénang 
pepayonan inucap patut kewara tur kairing mapigumam antuk sang rumasa katetehan, 
bilih-bilih sang nruwénang arsa ngrebah utawi nortor wit pepayonané punika 

3. Pradéne sampun kewara taler tan wénten utsahan sang nruwénang, sang rumasa 
katetehan wenang mesadok ring Prajuru, wawu wit pepayonané punika kéngin 
karebah, sakéwanten panukun patin wit pepayonané punika patut ketahur olih sang 
rumasa katetehan manut panglokikan sang nepasin, tur wit pepayonané sané karebah 
punika, kasukserah ring sang nruwénang. 

4. Sang patut keni pamidanda penyangaskara saha prabéa manut pararem, marep ring 
wewangunan sang karubuhan, luwiré : 

ha. Sang nruwénang wit pepayonan sané sinanggeh mayanin, pradé pungkat 
padidi tur ngrubuhin wewangunan krama tiosan 

na. Sang notor, monggol utawi ngrebah taru, tur ngrubuhin wewangunan krama 
tiosan. 

5. Krama Désa patut ngemanggehang kawredian tanem tuwuh sané ngawinang 
Désané/Banjaré asri tur lestari sané kewastanin Bhutahita, sané mateges kalestarian 
lingkungan hidup 

6. Sinalih tunggil krama sané pacang ngrebah pepayonan minakadi tanem tuwuh sané 
ngawinang Désané asri tur lestari, patut mesadok tur nunas lelugrahan ring Prajuru 
Désa/Banjar Pakraman 

PALET 4 
WEWALUNGAN 

 
PAWOS 57 

 
1. Sahanan warga désa sané miara wewalungan sekadi bawi, banténg, lan sekancan 

punika, mangda sayaga niténin negul minakadi nglogor wewalungannya, mangda 
nénten ngrusak karang utawi pabianan krama tiosan, bilih-bilih jantos ngranjing 
ngletehin kahyangan. 

2. Pradé wénten wewalungan malumbar utawi ngeleb tur ngrusak karang utawi pabianan 
krama sewosan, risampuné kewara taler nénten wénten utsahan sang nruwénang, yan 
wewalungan punika malih ngrusak karang utawi pabianan krama séwosan, 
wewalungan punika kéngin ketaban, tur sang nruwénang wenang katibakain danda 
ngwaliang panukun wit tentadurané sané karusak, saha nawur panebas pepiaran 
tetabanan, manut panglokikan Prajuru Désa/Banjar Pakraman 

3. Pradé wénten wewalungan ngranjing jantos ngletehin genah suci, minakadi 
kahyangan, pemrajan lan sekancan punika, risampuné keparitatas antuk Prajuru, sang 
nruwénang wewalungan inucap wenang keni déwa danda lan artha danda, agung alit 
ipun manut kecap sastra agama, sané kapikukuh antuk krama désa/ Krama Banjar 
Pakraman 

4. Krama Désa patut nyerayanin wewalungan miwah sarwa prani, tan kepatutang 
mademang paksi, nuba ulam lan sekancan punika, pinaka sinalih tunggil utsahan 
Krama Désa ngardi Bhutahita. 

5. Krama Désa ring miara wewalungan patut satinut ring napi sané 
kasiarang/kapisaratang ring  Pamerintah, mangda krama désa sami prasida aman lan 
trepti 

6. Krama Désa sané mamurug kecapé ring ajeng, wenang keni danda manut pararem 

PALET 5 
BHAYA 

 
PAWOS 58 

 
1. Bacakan bhaya luwiré :  

ha. Jiwabhaya  
na. Arthabhaya 
ca. Agnibhaya 
ra. Toyabhaya 
ka. Lindubhaya 
da. Lan sekancan punika sané ketah ipun kewastanin pancabhaya 

2. Sinalih tunggil krama sané manggihin pracihna pastika wéntene sahanan pancabhaya, 
patut digelis nepak kulkul tengeran kepancabhayan, tur digelis mesadok ring Prajuru 

3. Pradé désané kehanan jiwabhaya, Krama désané patut ngaturang upacara 
pamahayun désa manut kecap sastra agama sané kapikukuh antuk krama, tur sang 
ngwetuang jiwabhaya, katur ring sang ngawewenang 

 
PAWOS 59 

 
1. Sinalih tunggil krama sané manggihin pracihna pastika wéntené arthabhaya 

(kemalingan), patut digelis nepak kulkul tengeran pamitulung manut pawos 15.3 utawi 
16.1, sang kemalingan patut digelis atur upeksa ring Prajuru, sang kacihnan 
ngemaling, katur ring sang ngawawenang, maweweh malih patut keni déwa danda lan 
artha danda manut pararem, yan ipun ngemaling barang druwén désa sané sinanggeh 
suci 

2. Sowang-sowang Krama Désa tan kepatutang mepailonan ring dusta, sang kacihnan 
mepailonan ring dusta patut katibakin danda kadi dandaning maling, sané kasulurang 
manut pararem 

3. Indik ngrereh reramon minakadi daun kelapa, ron, miwah sané séwosan ring pabianan 
krama séwosan rikenjekan suwung, kasulurang manut pararem 

SAPTAMAS SARGAH 
WICARA LAN PAMIDANDA 

 
PALET 1 

INDIK WICARA 
 

PAWOS 60 
 

1. Sané wenang mawosin wicara ring wawengkon Désa Pakraman/Banjar Pakraman , 
inggih punika Prajuru Désa/Prajuru Banjar miwah Kerta Désa 

2. Pradé sang mawicara tan cumpu ring pamutus Kerta Désa, kéngin nunasang ring 
Sang Rumawos utawi Pengadilan Negeri 

3. Sahanan wicara sané mawit saking kacorahan sakaluwiré sané sinanggeh nungkasin 
daging awig-awig, Pasuara miwah Pararem Désa/Banjar Pakraman, patut digelis 
kebawosin olih Prajuru, nénten nyantos pesadok malih 

4. Sejaba wicara sekadi ring ajeng, patut nyantosin pesadok sang nunas bawos 
5. Panepase mangda pastika nyantenang iwang patut melarapan Tripramana,  

inggih punika : saksi, likita, bukti, tur panepasé tan maren nepek ring Catur Désa 
 

PALET 2 
INDIK PAMIDANDA 

 
PAWOS 61 

 
1. Désa/Banjaré, wenang nibakang pamidanda ring warga Désa/Banjar sané sisip 
2. Tetibak Pamidanda inucap ring ajeng, kelaksanayang olih Prajuru risampun polih 

kacumponin olih sangkepan krama 
3. Bacakan pamidanda, luwiré : 

ha. Ayahan panukun kasisipan 
na. Artha danda saha panikelnya, miwah paturunan 
ca. Kerampag 

ra. Kasepékang 
ka. Kawusanang/Kanorayang mekrama Désa  
da. Penyangaskara 

4. Pamidanda sané katiwakang patut masor singgih, manut kasisipan 
5. Jinah utawi arthabrana pamidanda, ngranjing dados druwén Désa/Banjar Pakraman 
6. Sadurung nibakang pamidanda, prajuru patut ngawéntenang panerag/pembinaan 

majeng sang sisip, menawi sang sisip tan prasida ngesehin laksana wawu kéngin 
pamidanda inucap katibakang 

7. Sadurung nibakang pamidanda Kasepékang lan Kanorayang, patut mesadok dumun 
majeng Majelis Desa Pakraman. 

 
PAWOS 62 

 
1. Krama sané langkungan ring tigang paruman nglantur nénten nawur paturunan miwah 

dedandan, wenang kerampag 
2. Tetibak pengrampagan, nganutin tatacara sekadi ring sor puniki : 

ha. Kelaksanayang olih Prajuru, kesarengin antuk krama pinih akéh tigang diri 
maka saksi 

na. Sang ngrampag patut medarsana rikala ngambil barang minakadi nyawenin 
tanem tuwuh, sané ageng pengargannyané manut ring utang sang kerampag 

ca. Prajuru patut miteketang mangda barang-barang sané kerampag punika 
digelis katebus masengker awuku, tur ring rahina kaping kutus pacang 
kalelang utawi keadol ring ajeng krama Désa/Banjar Pakraman 

ra. Tan kéngin ngrampag saluwiring barang sané patut inggilang manut sastra 
agama, miwah mademang pangupajiwan sang kerampag 

3. Sadurung nglaksanayang pengrampagan, prajuru patut ngawéntenang 
panerag/pembinaan majeng krama inucap, menawi krama inucap tan prasida 
ngesehin laksana wawu kéngin pengrampagan inucap kelaksanayang 

PAWOS 63 
 

1. Pradé sang pacang kerampag mialangin pemargin pengrampagan inucap, mewastu 
sampun tan nganutin linging awig-awig, krama inucap wenang kanorayang 

2. Yang Krama inucap manggeh piwal yadiastun sajeroning makudang-kudang paruman 
sampun kawéhin patinget sakewanten piwal, tan wénten pemargi sewos sejawaning 
krama inucap kawusanang mekrama Désa/Banjar Pakraman, tur sang nglinggihin 
Karang Désa, pipil karang ayahannya kewaliang ring Désa/Banjar Pakraman 

3. Pengrampagan inucap ring ajeng kebawos buntas, risampun sang keni pengrampagan 
punika : 

ha. Nunas geng rena sinampura ring ajeng Krama Désa/Banjar Pakraman, 
riantukan piwal ring pasubaya sané pecak sampun keraremin 

na. Nawur pengargan panguwak pasubaya sédaweg pacang kerampag, kadulurin 
antuk prayascita 

4. Yéning risampun prasida ngesehin laksana, saha jagi mekrama malih pemarginé 
manut pawos 6.4 ring ajeng. 

 
ASTHAMAS SARGAH 

NGUWAH-UWUHIN AWIG-AWIG 
 

PAWOS 64 
 

1. Awig-awig puniki ngentosin utawi maripurnayang awig-awig Désa Pakraman “Kota 
Tabanan”, tanggal, 5 Nopember 1985 

2. Saluwiring sané déréng menggah ring awig-awig puniki patut kamenggahang ring 
Pararem Désa Pakraman “Kota Tabanan”. Yéning jagi nguwah nguwuhin awig puniki 
patut kelaksanaang olih paruman Krama Désa nyabran dasa (10) warsa. 

3. Sakaluwiring indik sané sampun wénten saderéng awig-awig puniki kasurat, mangda 
keanutang ring sédaging awig-awig puniki 

NAWAMAS SARGAH 
SAMAPTA 

 
PAWOS 65 

 
1. Awig-awig puniki kewastanin Awig-awig Désa Pakraman “Kota Tabanan” 
2. Awig-awig puniki kemargiang ngawit saking kaingkupin utawi keraremin 
3. Banjar Pakraman ring wawengkon Désa Pakraman “Kota Tabanan” patut maduwé 

pararem, saha pararem inucap sampun kacumponin olih Krama Banjar lan kapikukuh 
olih Bendésa Désa Pakraman “Kota Tabanan” 

4. Pararem Banjar sané wénten ring wawengkon Désa Pakraman ”Kota Tabanan” tan 
dados piwal ring Awig lan Pararem Désa Pakraman ”Kota Tabanan” 

 
PAWOS 66 

 
1. Awig-awig puniki keraremin duk rahina Anggara Pahing, wuku Medangkungan Saka 

warsa 1934  tanggal 3 April 2012, magenah ring Pura Puseh, Desa Balé Agung, Desa 
Pakraman Kota Tabanan 

2. Awig – awig puniki kalinggatanganin antuk Bendésa Adat miwah olih sang 
ngawewenang manut kawenangannya sowang-sowang, tur kapikukuh antuk 
Murdhaning Pamikukuh Bupati Tabanan 

3. Luwir sang nglinggatanganin : 
 
 
 

ha. Kapratama   : Prajuru Désa Pakraman : 
1.  Bendésa Adat 

Desa Pakraman Kota Tabanan 
 
 

Drs. I Gede Wayan Samba, M.Pd 

2. Kelihan Adat  :  
 

2.1 Br. Pakraman Kamasan Drs. Gung Wayan Surata 
 

………………….. 

2.2 Br. Pakraman Malkangin I Putu Gede Adnyana 
 

………………….. 

2.3 Br. Pakraman Pande Ir. I Wayan Suestha Ariasa 
 

………………….. 

2.4 Br. Pakraman Dangin Carik I Gst. Ngr.  Nyoman Suardika 
 

………………….. 

2.5 Br. Pakraman Pasekan Baleran I B Kt. Mertayasa 
 

………………….. 

2.6 Br. Pakraman Pasekan Belodan I Made Sukadana, S.Ag 
 

………………….. 

2.7 Br. Pakraman Lebah Baleran Drs. I Ketut Mustika 
 

………………….. 

2.8 Br. Pakraman Lebah Belodan I Nyoman Jenawi 
 

………………….. 

2.9 Br. Pakraman Jambe Baleran I Gusti Putu Muliasta, SE 
 

………………….. 

2.10 Br. Pakraman Taman Sari Drs. I Made Sandiana 
 

………………….. 

2.11 Br. Pakraman Sakenan Baleran I Komang Sukanadi 
 

………………….. 

2.12 Br. Pakraman Sakenan Belodan 
I Ketut Restu Gemana Putra, 
SH 

 
………………….. 

2.13 Br. Pakraman Grokgak Tengah I Dw Nym Eka Adi Arsana 
 

………………….. 

2.14 Br. Pakraman Grokgak Gede I Made Nuana, SP 
 

………………….. 

2.15 

 
Br. Pakraman Delod Rurung 

 
Drs. I Pt. Suartika, M.Si 

 
………………….. 

2.16 
 
Br. Pakraman Bongan Pala 

 
I Wayan Suastika 

 
………………….. 

2.17 Br. Pakraman Pangkung I Made Indra Bayu 
 

………………….. 

2.18 Br. Pakraman Jambe Belodan I Gst Md Alit Suradita, SH 
 

………………….. 

2.19 Br. Pakraman Tegal Baleran I Gst Agung Ari Suweca 
 

………………….. 

2.20 Br. Pakraman Tegal Belodan 
I Wayan Muliadi  

………………….. 

2.21 Br. Pakraman Dukuh I Gst Putu Arianto, ST 
 

………………….. 

2.22 Br. Pakraman Dauh Pala I Made Jati Sukarta 
 

………………….. 

2.23 Br. Pakraman Taman I G A Antun Kusuma 
 

………………….. 
 

na. Kaping Kalih  : Prajuru Désa Dinas Pinaka Saksi :   
1. Kelihan Dinas  : 

1.1 Br. Dinas Kamasan Putu Gede Yudha Negara 
 

………………….. 

1.2 Br. Dinas Malkangin I Ketut Arkasuta 
 

………………….. 

1.3 Br. Dinas Pande I Nengah Mendra 
 

………………….. 

1.4 Br. Dinas Dangin Carik I Gst. Ngr. Pt. Griya Rejasa 
 

………………….. 

1.5 Br. Dinas Pasekan Baleran I Wayan Nuriastha 
 

………………….. 

1.6 

 
Br. Dinas Pasekan Belodan 

 
I Kadek Budiarta 

 
………………….. 

1.7 Br. Dinas Lebah  I Gde Sukadana, ST 
 

………………….. 

1.8 Br. Dinas Jambe Baleran Ir. I Gst. Nengah Adijaya 
 

………………….. 

1.9 Br. Dinas Taman Sari I Putu Mandiarta, SE 
 

………………….. 

1.10 Br. Dinas Sakenan Baleran I Ketut Nugraha 
 

………………….. 

1.11 Br. Dinas Sakenan Belodan I Nyoman Sumerta, ST 
 

………………….. 

1.12 Br. Dinas Grokgak Tengah I Nyoman Sukayasa 
 

………………….. 

1.13 Br. Dinas Grokgak Gede I Made Sukaharnawa, SH 
 

………………….. 

1.14 Br. Dinas Delod Rurung Drs. I Wy. Bagus Juli Artana 
 

………………….. 

1.15 Br. Dinas Pangkung 
I Wayan Sarjana  

………………….. 

1.16 Br. Dinas Jambe Belodan I Gd. Ngh. Sumadana 
 

………………….. 

1.17 Br. Dinas Tegal Baleran I Gst. Km. Muliawan 
 

………………….. 

1.18 Br. Dinas Tegal Belodan I Komang Sanayasa 
 

………………….. 

1.19 Br. Dinas Dukuh Drs. I Gd. Md. Santiasa 
 

………………….. 

1.20 Br. Dinas Dauh Pala I Ketut Sumahardika 
 

………………….. 

2. Perbekel Désa : 

2.1 Desa Dajan Peken I Nyoman Sukanada, SE 
 

……………………. 

2.2 Desa Delod Peken I Gd Komang Restan Wisnawa 
 

……………………. 

2.3 Desa Dauh Peken I Gst. Komang Wastana, S.Pd 
 

……………………. 
   
 

ca. Kaping Tiga   : Kawikanin olih   : 
 

1. Ketua Majelis Alit Désa Pakraman 
Kecamatan Tabanan 

 
 

 
2. Camat Tabanan 

       
 
  

A. A. Anom Suyadnya, A.Ma.Pd 

 
 ka. Kaping Pat Kapikukuh olih  : 
 

Dra. I G A N Supartiwi, M.Si. 

1. Ketua Majelis Madya Désa Pakraman 
Kabupaten Tabanan 

 
 
 

Drs. I Wayan Tontra 

2. Ketua PHDI    3. Kepala Kantor Kementerian Agama 
Kabupaten Tabanan,       Kabupaten Tabanan 
 
 
Dr. I Wayan Arwata, MM       

Murdhaning Pamikukuh 
BUPATI TABANAN 

 
 
 

I Made Jendra, S.Pd. 
 
 
 

Tanggal  : 26 Maret 2012 
Reg. Nomor  : 189/96/HK & HAM 

 
Kepala Bagian Hukum dan HAM 

Setda Kabupaten Tabanan 
 
 
 

NI PUTU EKA WIRYASTUTI, S.Sos 
 
 
 
 
 

Mengetahui dan telah dicatatkan : 
 

I Made Tampika, SH. M.Si 

Lepihan-lepihan : 
1. PANITIA PERUMUS MIWAH PANYURATAN AWIG-AWIG LAN PARAREM 

DÉSA PAKRAMAN “KOTA TABANAN” : 
 
ha. Drs. I Made Sandiana  …………………… 
 
na. I Nym. Gd. Muliana, ST     …………………… 
 
ca. Drh. I.B. Yudyana Atmaja  ……………………. 
 
ra. I Gst. Md. Suyadnya, SPd    ……………………. 
 
ka. Drs. I Md. Jaya Astawa  ……………………. 

2. TETINASAN NYÃSA LAN SESANTI  
DÉSA PAKRAMAN “KOTA TABANAN” 
 
 
 
 
 
 
 
 
 
 
 
 

       

1. Désa Pakraman “Kota Tabanan” mapikukuh antuk Pancasila, Dasar 
miwah darsanan Jagat Républik Indonesia 

MANUT LIKITA : 
ha. Sibeh Bucu Lima, mapiteges : 

2. Sajeroning nyungkemin Agama Hindu, Krama Désa Pakraman “Kota 
Tabanan” mapikukuh antuk Panca Çrada 

na. Swastika jeroning téjané mapiteges : 
1. Swastika mapiteges Krama Désa Pakraman “Kota Tabanan” 

nyungkemin miwah nginggilang Agama Hindhu 
2. Téjané mapiteges saking sinar suci Ida Sang Hyang Widhi Wasa, 

metu kahuripan sekala niskala, saha mawéh kerahayuan jagat. 

ca. Panyengker saha Supit Surang mapiteges pikukuh bhakti ring Ida Sang Hyang 
Widhi Wasa, sekala lan niskala melarapan antuk bhaktiné nglaksanayang 
karma marga yoga 

ra. Ranté mapiteges purusa predana, pasemetonan sesama parajana, segalak 
seguluk, paras-paros, upa sarpanaya, salunglung sabhayantaka, sané 
kapitegesang antuk tatwamasi 

ka. Undag metangga patpat mapiteges uripé mearti catur asrama (Brahmacarya, 
grihasta, wanaprasta, lan biksuka) taler uripé medarsana antuk catur 
purusaartha, (dharma, artha, kama lan moksa) 

da. Padi lan Kapas mapiteges sajeroning ngupadi jagaddhita sané matiti 
pengancan antuk Dharma, Artha, Kama, krama Désa Pakraman “Kota 
Tabanan” tan mari nglimbakang bhoga miwah upabhoga minakadi sandang 
pangan 

ta. Pita sané masurat :  
1. Eka Prasetya Mustika Dharma meartos Sangkaning manah tunggil 

jaga ngulati kasucian medasar antuk dharma utawi agama 
2. Désa Pakraman Kota Tabanan meartos lan mejatiang lambang 

nyāsa punika wantah kasungkemin olih Krama Désa Pakraman “Kota 
Tabanan” 

sa. Garis malengkung ngewangun bucu lima, meartos kauripan sekala-niskala 
ring jagaté kakuwub olih Sang Hyang Akasa lan Ether 

MANUT WARNA : 
ha. Warna putih lambang kesucian sané kebawos, mangda Tri Kayané suci, 

(Manacika, Wacika, Kayika) nyangga kauripan 
na. Warna Kuning, mejatiyang asah, asih, asuh, ring paiketang sesamen 

parajana, saha bhakti ring Sang Sangkan Paran (Ida Sang Hyang Widhi 
Wasa) 

ca. Warna Ijo meartos, kaébuhan bhuwana palemahan, maka genah panyungkem 
Désa Pakraman “Kota Tabanan” 

ra. Warna Ungu, meartos sinar kauripan saking Ida Sang Hyang Widhi Wasa, 
mangda sehananing maurip pada mukti, waras lan rahayu, saha dirgayusa 

ka. Warna Ireng, meartos teleb, suleng ring tatwa, lan wicaksana 

Pr. 
Puseh 

Pr. 
Dalem 

Setra 
Gandamayu 

Br. 
Bongan 

Pala 

Br. 
Taman 

                 
                      Batas Wilayah 

Kamasan 

Dangincarik 

Taman Sari 

Pandé 

Malkangin 

Pasekan 
Baléran 

Pasekan 
Belodan 

Lebah 
Baléran 

Lebah 
Belodan 

Pangkung 

Sakenan 
Baléran 

Sakenan 
Belodan 

Jambé 
Baleran 

Jambé 
Belodan 

Gerokgak 
Tengah 

Gerokgak 
Gedé 

Delod 
Rurung 

Tegal 
Baleran 

Tegal 
Belodan 

Dauh 
Pala 

Dukuh 

3. KAR/PETA 

3. ÿk (© p)t  
DESA PAKRAMAN “KOTA TABANAN” 

ed] pk Émn / ”eko t tb n n / ” 

